
    ле  ёсць у нас сям’я,  
якой надакучыла  
 змагаецца   

з  зімовымі  ветрадуямі,  
  затыкаючы чым толькі можна 
  вялікія  і  малыя дзіркі 
  струхнелых за трыццаць гадоў 
    аконных рам... 
    
         

глядзі старонку 2 

         а   шляху  зімовых завей  і  ха- 
           ладоў  ужо  сёння  надзейна     
           паўсталі  велічныя   драўля- 
ныя барыкады, рупліва пабудава- 
ныя працалюбівымі рукамі 
работнікаў  участка  Брылі     
 МУКП “Жылкамгас”  

на чале  
з  Аляксандрам Іванавічам  

Васільковым... 

  Выдаецца  
з  мая  2006 г. 

аглядзелі  ўважліва  Людзмі- 
ла Андрэеўна і Пётр Мікала- 
евіч Парфененкі на свае вок- 
ны  і  падумалі,  што столькі  
наогул і не жывуць,  колькі  

гадоў гэтым рамам.  Бо дом будаваў- 
ся яшчэ пры  Мікалае Цімафеевічы 
Коршунаве, і незлічона ўсялякіх па- 
дзей  прашумела  над  яго  дахам.  А 
паколькі   сёння  будынкам   гэтым 
валодае раённая кантора  камуналь- 
най гаспадаркі,  то і вырашылі Пар- 
фененкі звярнуцца туды - каб паста- 
вілі  ім  новыя  аконныя  рамы.   Бо 
кватэра не прыватызаваная і па ка- 
мунальным плацяжам ніякіх даўгоў 
няма.  І  адлік часу гэтай,  на першы 
погляд,    простай   справы   пачаўся 
вясной мінулага,  2005,  года. 
     Напісалі  заяву.  Прыехаў  паваж- 
ны  прадстаўнік  -   пахадзіў,   пагля- 
дзеў,  патыкаў  пальцам   там-сям   і 
сурова  прамовіў:    “Трэба было  ле- 
пей рамы фарбаваць!  Во фарбавалі 
бы,  дык  яны  і  не  пагнілі б!”   Тое, 
што  гэты  драўляны выраб справіў 
сваё амаль трыццацігоддзе, у разлік 
не прымалася.  Але усё-ткі прагуча- 
ла  абяцанне  даць  ход гэтай справе. 
     І пабеглі дні, якія склаліся ў тыд- 
ні і месяцы. Недзе ўвосень вырашы- 
ла Л.Парфененка патэлефанаваць у 
кантору і пачула ў адказ:   “Яшчэ не 
зрабілі. Бо ў нас вельмі шмат усяля- 
кіх заказаў!”  Трохі здзівілася Людз- 

 
 
 

міла Андрэеўна 
такому  адказу, 
бо    не    вельмі  
зразумела, чым 
яе  заказ  адроз- 
ніваецца  ад ін- 
шых.     Але  па 
старой беларус- 
кай      звычцы 
падумала,   што  
можа так і  трэ- 
ба.  І  толькі  праз некалькі месяцаў, 
у лютым 2006 года, вырашыла зноў- 
ку  стукнуцца ў тыя камунгасаўскія 
дзверы.  І пачула: “Мы вам не павя- 
зем зараз - бо зіма ж!” І праўда: хату 
на мароз не расхрысціш. Але колькі 
той зімы!..  Тут і май надышоў. Зноў 
Людзміла ўзяла тэлефонную трубку, 
і    адтуль     мілагучна     прагучала: 
“Прыязджайце і забірайце!”  З адна- 
го  боку,  прагрэс ёсць.  Але   як  заб- 
раць  і  прывесці  тыя канструкцыі - 

  

 

немаленькія   і   важкія?   На  сабе?.. 
З’явілася  жаданне  пашукаць  праў- 
ды ў райвыканкаме.  Там  здзівіліся 
гэтай эпапее і сказалі, што ў Брылях 
ёсць участак ЖКГ, якім кіруе Аляк- 
сандр Іванавіч Васількоў. І менавіта 
ён  павінен  прывезці   і са сваімі ра- 
ботнікамі  ўсталяваць  тыя  рамы...  
Усё-ткі  раённыя  “высокія” кабіне- 

   ты    пакуль 
   што   нешта 
   значаць:  
   амаль  адра- 
   зу прывезлі- 
   ся        рамы. 
   Праўда,   не 
   ўсе    і     без  
   шкла.  Хоць 
   гаворка  ў за- 
   казе      ішла 
   пра    поўнас- 
   цю       укам- 
   плектаваныя    
  аконныя  бло- 

кі.  На гэты раз сказалі  так: “У кра- 
іне  цяжкасці  са шклом!  Знадворку 
мы  паставім,  а  знутры  вы ўжо як- 
небудзь самі”.  Ну, хоць так, і то доб- 
ра.    Галоўнае,  каб  зноўку  лета  не 
прабегла ўпустую.  І  каб А.І.Васіль- 
коў са сваімі  хлопцамі, перадыхнуў- 
шы  пасля  нарыхтоўкі  дроў для ка- 
цельнай,   назаўсёды  закрылі  гэтае  
дзіўнае “аконнае”  пытанне. 

                           Мікола ЯЦКОЎ.  

 

 

 

   Старшыня Цэнтрвыбаркама Рэспублікі 
    Беларусь Лідзія Ярмошына паведаміла, 

 што выбары ў мясцовыя Саветы павінны ад- 
 быцца ў сярэдзіне студзеня 2007 года. 
 КАМЕНТАРЫЙ     Мясцовыя Саветы - аснова 
 народнай улады.  Трэба  вельмі добра падумаць 
 і вылучыць туды людзей, якія здольныя будуць 
 нешта рабіць для сваіх выбаршчыкаў.  У наро- 
 да павінны быць  абаронцы.  Бо акрамя шмат- 
 лікіх абавязкаў, у вясковага чалавека ёсць яшчэ 
 і правы  -  можа, не такія шматлікія, але яны 
 ёсць. І народныя дэпутаты павінны гэтыя на- 
 родныя правы абараняць.  Таму і хочацца, каб 
 наш  Брылеўскі  Савет  быў жывым і моцным. 
 І каб усе мы аднесліся да гэтай выбарчай кам- 
 паніі з розумам і роздумам.  Бо гэта - для нас і 
 дзеля нашай будучыні. 

 
ялікая ўвага 
сёння  
надаецца    

навя- 
 дзенню парадка на   
 нашай беларускай 
 зямлі.  Каб  усё  навокал было прыгожа,  ра- 
давала і вока, і сэрца. З гэтай нагоды 20 чэр- 
веня нашу вёску наведала прадстаўнічая ка- 
місія  аддзела  культуры  Магілёўскага  рай- 
выканкама  на чале  з  начальнікам аддзела 
Аляксандрам Леанідавічам Алекса.   Члены 
камісіі  ўважліва  агледзелі  наваколле Бры- 
леўскага Дома культуры  і прыйшлі да выс- 
новы, што парадку тут мала  -  і трава, і пус- 
тыя  бутэлькі  і  г.д.  Быў  састаўлены прата- 
кол, дзе пералічваліся ўсе недахопы. У адпа- 
веднасці  з  гэтым дакументам на дырэктара 
Брылеўскага  СДК  М. Яцкова  будзе  накла- 
дзена  спагнанне.  
                                                            Св. інф. 



      “Беларускі  ручнік”  зноў 
  гаворыць нам аб сур’ёзных 
  рэчах -  на гэты раз словамі 

                                   Міколы Ждановіча: 
                        П р а   б я д у 

        Я ўпэўнены: гэта мана. 
       Проста мы ў хвіліны адчаю, 
       Баючыся, што прыйзде яна, 
       Да сябе бяду прыручаем. 

                       Ну а ёй, той бядзе другой, 
                       Нашай слабасці і не хапае. 
                       Забірае сяброў з сабой… 
                       Самых лепшых сяброў забірае. 
             Разлучае каханых яна 
             Назаўсёды, каб болей не зводзіць… 
             Я ўпэўнены: гэта мана, 
            Што бяда за бядою ходзіць. 
                      Толькі трэба аддана любіць, 
                      Толькі трэба ў лепшае верыць, 
                      Толькі трэба сумленнем сваім 
                      Кожны крок і ўчынак мераць… 
            І няшчасці сплывуць, як вада, 
            Калі праўдзе сябе прысвячаем… 
            Баючыся, што прыйдзе бяда, 
            Да сябе мы бяду прыручаем… 

 
      65  гадоў  таму  пачалася са- 
  мая страшэнная ў нашай гісто- 
  рыі вайна.  Ад  таго часу заста- 

ліся кнігі,  фільмы,  аповеды нашых прадзедаў.  Зас- 
таліся  песні,  ад  якіх у нас, якім пашчасціла не зве- 
даць вайны,  і  сёння  вочы  становяцца  дзіўна віль- 
готнымі… 
     Словы  “Вставай,  страна  огромная,  вставай  на 
смертный  бой”   з’явіліся   ў  газетах  “Известия”  і 
“Красная  звезда”  ужо  24 чэрвеня 1941 г.   Паэт Ва- 
сіль Лебедзеў-Кумач напісаў іх у ноч на 23-е.   Верш 
у   газеце   прачытаў   кіраўнік  Чырвоназнамённага 
ансамбля песні і пляскі Чырвонай Арміі Аляксандр 
Аляксандраў. Яно зрабіла на яго такое моцнае урад- 
жанне,  што  ён тут жа сеў за раяль.  Назаўтра,  пры- 
шоўшы  на  рэпетыцыю,  кампазітар абвесціў: “Буд- 
зем вучыць новую песню -  “Свяшчэнная вайна”.  І 
напісаў мелам на грыфельнай дошцы словы і ноты 
песні  -  друкаваць не было часу!  -  а спевакі і музы- 
канты  перапісалі  іх  ў  свае сшыткі. Яшчэ дзень на 
рэпетыцыю  з  аркестрам, а  ўвечары  - прэмьера на 
Беларускім вакзале, адкуль у тыя дні адпраўляліся 
на фронт баявыя эшалоны. 
     Ветэраны  ансамбля ўспаміналі, што,  калі іх гру- 
па  27  чэрвеня  прыехала  на  Беларускі вакзал, каб 
выканаць  новую  песню,  у  іх  узніклі  сумненні,  ці 
трэба  гэта  рабіць: у залі шум, рэзкія каманды, гукі 
радыё. Словы вядучага, які аб’явіў, што зараз упер- 
шыню будзе выканана песня “ Свяшчэнная вайна”, 
патанулі  ў  агульным  гуле.  Але  з  першых  тактаў  
песня  захапіла  байцоў. А калі загучаў другі куплет, 
у  залі  ўсталявалася  абсалютная  цішыня.  Усе паў- 
сталі,  як пры выкананні гімна.  Песня скончылася, 
але  байцы  запатрабавалі  паўтарэння.  І яшчэ пяць 
разоў  у  той  дзень  спяваў  ансамбль “Свяшчэнную 
вайну”. 

 

 
 

 
      У апошні  час  у Беларусі 
  мала гавораць аб праблеме     
  беспрацоўя. Па лічбам, зда- 

ецца,  усё нармальна:  да  1,5%  беспрацоўных  у ся- 
рэднем па краіне. Яшчэ 3 гады таму гэты паказчык 
быў  у  2  разы  вышэй.  Але  калі  капануць глыбей,  
беспрацоўе  ў  нас зніжаецца не таму, што ў эканомі- 
цы  актыўна  ўзнікаюць  новыя  рабочыя  месцы,  а  
з  нагоды  змяншэння  колькасці эканамічна актыў- 
нага насельніцтва. У параўнанні з 2003 г. статысты- 
ка   зафіксавала   змяншэнне  колькасці  занятых  у 
эканоміцы  на  55 тысяч чалавек.  Сярод беспрацоў- 
ных  у  краіне  пераважная  большасць жанчын  (бо- 
лей 60%). Беспрацоўных сельскіх жанчын ад фінан- 
савага   крызыса  ратуюць  ураджай  прысядзібных 
участкаў,  хатняя жывёла.  Самазанятасць  -  харак- 
тэрная рыса для сельскіх рэгіёнаў. 

 
    Мала хто ведае, што Леў Мікалае- 
  віч Талстой  у свой час захварэў на 
  туберкулёз,  але  паспяхова яго вы- 

лечыў кумысам,  выпісаўшы сабе ў маёнтак -  чала- 
век ён быў багаты! -  кіргіза са статкам кабыліц. 
     Сальеры  ніколі не атручваў Моцарта.  Менавіта 
ад Сальеры,  каралеўскага капельмайстра, залежы- 
ла, ці дапусціць юнага генія да сцэны -  і ён таленту 
пасадзейнічаў. Апасля Моцарт усяляк яму ўлагодж- 
ваў,  нават  даваў  сваю  каляску для прагулак з па- 
любоўніцай. 
     Вядомы пісьменнік Анарэ дэ Бальзак літаральна 
забіваў сябе працай.   Гэта нагадвала паталогію:  на 
стале  пісьменніка  ляжалі  адначасова  па  15-16 ка- 
рэктур, ён харчаваўся бутэрбродамі і лёгкімі паштэ- 
тамі (каб не размарыла),  піў вёдрамі наймацнейшы 
кофе  з трох сартоў (каб узбадзёрыцца), ставіў ногі ў 
гарчычную  ванну  (каб пазбегнуць кровазліяння  ў 
мозг).  Так  працягвалася  гадамі.   І  калі  Бальзаку 
споўнілася усяго 44 гады,  яго здароўё было канчат- 
кова  падарвана. 

 
     Вучоныя  з Тэхаскага універ- 
    сітэта  сцвярджаюць,  што  34  

гады  -   ідэальны  ўзрост жанчыны для нараджэння  
першага  дзіцяці.  Менавіта  ў  гэты  перыяд, лічаць 
яны,  дасягаецца аптымальны баланс паміж здароў- 
ем і матэрыяльным дабрабытам. Асноўныя прабле- 
мы з жаночым здароўем памяншаюцца з 22 гадоў  і 
да 34 гадоў зводзяцца да мінімуму. А з 35 гадоў назі- 
раецца адваротны працэс. Таму прафесар Джон Мі- 
роўскі,  вывучыўшы медыцынскія даныя 2200 жан- 
чын, заяўляе: “У любым узросце жанчына, якая на- 
радзіла першынца у 34 гады, будзе на 14 гадоў мала- 
дзейшая  па  стану  свайго  здароўя,  чым  жанчына, 
якая нарадзіла ў 18 гадоў”. 

аўсёды   прыемна,   калі  ў  на- 
шых  калег-газетчыкаў  быва- 

юць  творчыя  ўдачы.    Цудоўны 
разварот атрымаўся ў «Прыдняп- 
роўскай ніве» 21 чэрвеня - гучны, 
бадзёры,  з добрым мастацкім гус- 
там.  Плюс,  як заўсёды,  цікавыя 
фотаздымкі   не   менш   цікавага 
майстра сваёй справы Гергія Баг- 
дановіча.  Адным  словам,  удача. 
Тым  больш,  што ладны кавалак 
матэрыялу  прысвечаны  нашым 
Брылям.  Цытую:    “В этот же 
день  мы посетили Брылевское 
почтовое  отделение.   Нам по- 
везло познакомиться с сёстра- 
ми,   много  лет  посвятивших  
себя  почтовому  делу:  
Людмилой   Андреевной   
Парфененко  
(зав.отделением)  и Надеждой 
Андреевной  Фалецкой.  Их ма- 
ма,  Софья Степановна Бойко, 
также  работала  на  почте  -  
в общем, настоящая семейная 
династия.  Со специалистами 
такого ранга,  безусловно, гово- 
рили   о   качестве  проведения 
подписки,  о том,  как важно в 
работе  почтальона  быть убе- 
дительным,   уметь  заинтере- 
совать  людей.  
     Да,  нелегко сейчас 
почтальонам:   помимо   своих  
прямых обязанностей  им  
приходится 
выполнять  роли и продавца,  и 
кассира, и др. И всё же именно 
за    почтальонами    остаётся 
главное   -   соединить   
невидимой,  но  прочной нитью 
редак- 
цию и читателей. 
     Ещё  одна  встреча  состоя- 
лась  в  Брылевской  начальной 
школе. Работники учреждения 
выписывают и читают  “Пры- 
дняпроўскую ніву”.  Правда,  не 
у  всех  есть возможность под- 
писываться сразу на полугодие, 
т.к. зарплата небольшая, а вы- 
писать  надо  и  ещё  несколько  

изданий,  к  примеру,  “Настаў- 
ніцкая газета”, “Советская Бе- 
лоруссия”. 
      
      Зразумела,   што    “Брылеўскі  
летапіс” ўзрадваўся  і  павіншаваў   
Людзмілу Андрэеўну  Парфененку 
з гэтай публікацыяй.  Яна ўважлі- 
ва  ўсё  агледзела  і  з  нейкім,   не  
вельмі  зразумелым хваляваннем, 
сказала:      “Напісана    прыгожа. 
Толькі чаму яна да нас так  аднес- 
лася?”  Я,  вядома ж, зацікавіўся -  
што ж там такое здарылася?  І па- 
чуў наступнае… 
     Напрыканцы  таго  тыдня заві- 
тала  ў  аддзяленне  сувязі  дэлега- 
цыя  “Прыдняпроўскай нівы”  на 
чале з рэдактарам Святланай Ры- 
гораўнай Дзядушкай. Усё агледзе- 
лі, распыталі - як ідзе падпіска на 
“Ніву”,  якія існуюць складанасці.  
Людзміла   Парфененка    сказала, 
што  пэўныя складанасці ёсць,  бо 
раней,  калі  быў  калгас  імя Ільі- 
ча,  шмат  “канторскіх”  падпісва- 
ліся,  ды  і калгас часам падпісваў 
“раёнку” сваім  ветэранам  і пера- 
давікам.  Зараз гэтага ўсяго няма. 
Але  людзі  падпісваюцца, бо газе- 
та   гэта  ў  параўнанні  з   іншымі 
больш  танная,  ды  і праграма тэ- 
леперадач друкуецца.  
     Святлана Дзядушка  запытала, 
куды   можна   схадзіць  яшчэ  для 
размовы  аб падпісцы.  Ёй паказа- 
лі  ў  бок   Дома культуры.  Але на  
гэту  прапанову рэдактар адрэага- 
вала  так:  “ Не,  мы  туды не пой- 
дзем,  бо  з Яцковым у мяне розна- 
галоссі”.   На  прапанову  завітаць  
ў   пачатковую   школу   адказала, 
што  там  яны ўжо былі,  і ўсе нас- 
таўнікі  абяцалі  падпісацца.  Пас- 

ля гэтага дэлегацыя адбыла ў бок 
Магілёва.  
     Прайшло  некалькі дзён,  і рап- 
там  у  аддзяленні  сувязі  зазваніў 
тэлефон.    Л.Парфененка  пачула 
ў  трубцы  голас  свайго непасрэд- 
нага начальніка:  “Што ў вас там 
такое здарылася? Чаму я павінна 
тут выслухоўваць такое?”   Людз- 
міла ледзь трубку  з рук не выпус- 
ціла: “А што такое?..”  А была вя- 
лікая  нарада  з удзелам усіх раён- 
ных   начальнікаў.    І  паднялася 
Святлана  Дзядушка  і сказала лі- 
таральна наступнае:  “У  Брылях 
людзі  жадаюць  выпісваць “Пры- 
дняпроўскую  ніву”,  а  паштальё- 
ны ім гэта не прапаноўваюць”. 
     І   пасля  гэтага  паведамлення 
зрабілася ў нашым паштовым ад- 
дзяленні “нямая сцэна” -  як у Го- 
галя.  Як кажуць газетчыкі, “поў- 
ны  абзац”. Прыехалі.  Адкуль та- 
кая фантазія - невядома... 
     Тут   да   размовы  далучылася 
паштальёнка   Валянціна   Каляч- 
кова:  “Няхай  бы яна сюды прые- 
хала  ды  паказала,  хто тут жадае 
выпісваць  гэту  газету,   а  мы  не 
прапаноўваем!  Я ж сваіх бабулек 
прашу падпісацца на раёнку, дык 
яны мне так адказваюць: “Ладна, 
Валечка,  падпішамся,  хоць яна і 
даражэнная,   а   мы  ўжо  сляпыя 
сталі  і  нічога  не  бачым.  Толькі  
з-за таго, што цябе паважаем”...  
      Здаецца,  тут  дадаваць  нічога 
не  трэба.  Усё  ясна  і так. Газеты  
павінны   прыходзіць   да  людзей. 
Але не сілком  і з “выкручваннем 
рук”   у   падпісную   кампанію,  а  
сваёй хадой  -  лёгкай і ўпэйненай. 
Бо калі на рахунак рэдакцыі пры- 
ходзяць сілай “выбітые” людскія 
грошы,  то навошта рабіць газету 
“чытабельнай”,   нешта   шукаць, 
імкнуцца  да нейкіх газетных вы- 
шынь? Забівай старонкі літарамі 
і ў вус не дуй… 
     Але разварот  “Прыдняпроўкі”  
ад 21 чэрвеня  - цудоўны.  І хочац- 
ца  верыць,  што   такіх  матэрыя- 
лаў  у  гэтай  газеце  будзе  значна 
больш.   Давайце пажадаем рэдак- 
цыі поспехаў у гэтым накірунку 
      
                         Мікола ЯЦКОЎ. 

чэрвеня, у  дзень  65-годдзя  пачатку 
Вялікай Айчынай  вайны, работнікі 
Брылеўскага Дома культуры і Бры- 
леўскай бібліятэкі   наладзілі сустрэ- 

    чу  з  ветэранамі  працы  Марыяй  Цітаўнай  
    Халмовай   і  Мікалаем Дзмітрыевічам Сма- 
    ляковым. Гучалі незабыўныя ўспаміны пра  
    тыя нялёгкія для нашага народа дні... 



  чэрвеня  каля  Брылеўскага Дома культуры  назіралася не- 
  звычайная  з'ява:   аж  пяць белых “Мерсэдэсаў”  і  два чор- 
 ных  “бумера”  прывезлі подых кахання і шчасця.  Свой за- 
 конны шлюб  прыгожа рэгістравалі наша Марына Клімян- 

 кова і магілёўскі хлопец Дзмітрый Рабычын. Як заўсёды, хвалявала- 
 ся сакратар Брылеўскага сельскага Савета Любоў Мікалаеўна Бура- 
 ева,  прамаўляючы  свае  цёплыя  словы і ўручаючы маладым іх пер- 
 шы сумесны дакумент - Пасведчанне аб шлюбе.  Зноўку голас Ірыны   
 Алегравай  кідаў  пад  ногі  закаханым  вясельные  кветкі.   А потым  
 родныя і сябры абрынулі свае віншаванні на нашых героеў… 

      
   
 

 

              

             Фотарэпартаж 
                     Юліі 
               ЯЦКОВАЙ 
 

№ 4 ( 4) чэрвень 2006 г. 
 

     А  над Брылямі заварушылася чэрвеньская навальніца,  і першыя 
 кроплі дажджу прынеслі палёгку ад спякоты.  І здалося, што неба ак- 
 рапляе сваёй святой вадой шлях Марыны і Дзмітрыя  -  шлях у буду- 
 чыню…  Няхай жа ім пашчасціць на росстанях жыцця! 



алп. Другі. Трэці.  Рэзкія, адрывістыя, яны рас- 
  калолі  цішыню  і   замерлі ў вершалінах бела- 
 стволых   прыгажунь - бяроз,   пасаджаных  на  
 школьным   двары   Брылеўскай   васьмігодкі.      

    Гэтым  салютам  аўтаматчыкаў  Магілёўскага 
ваеннага  гарнізона  прысутныя   на   жалобным  мі- 
тынгу  з  прычыны  перапахавання  салдат Вялікай 
Айчынай вайны  развіталіся з воінамі, якія загінулі  
  на  брылеўскай зямлі  ў дні яе вызвалення ад нямец- 
  ка-фашысцкіх захопнікаў. Імёны, прозвішчы герояў  
  так і засталіся невядомымі.   Амаль паўстагоддзя мі- 
  нула  з  дня  гібелі  двух  воінаў,   астанкі   якіх  былі  
  знойдзены  ў  мясцовым лесе.  Ні дакументаў, ні сал- 
  дацкіх медальёнаў ці якіх іншых рэчаў у знойдзенай 
  магіле  адшукаць  не ўдалося.   “Улік” засталося ня- 
  многа  -  астанкі двух цел, рэшткі салдацкіх ботаў ці             
  ўнтаў,  тры  патроны ад  пісталета-кулямёта Шпагі- 
  на.  Вось  ўсё.  Небагата,  каб зрабіць штосьці для ўс- 
  танаўлення  даных  аб  загінуўшых.  Але дастаткова, 
  каб па-чалавечы пахаваць,  аддаць даніну глыбокай        

  павагі  за  здей- 
  снены  подзвіг. 
          У  брацкай     
  магіле в.Брылі, 
  што   знаходзіц- 
  ца   на   школь- 
  ным  двары,   у 
  1944 г.  былі па- 
  хаваны   лейтэ- 
  нант  Савецкай  

  Арміі  Навум  Рыгоравіч  Букішан,  малодшы лейтэ- 
  нант  Павел  Аляксандравіч  Трэпін, радавыя  Яфім 
  Васільевіч  Кляновы,  Васіль  Нікіфаравіч  Люшнін.  
  Прозвішчы  астатніх  невядомыя.  Усяго  ж  у  гэтай  
  брацкай  магіле  знайшлі  свой апошні прытулак  25  
  савецкіх воінаў, загінуўшых пры вызваленні в.Бры- 
  лі.  Цяпер іх будзе 27. 
         Брацкія  магілы воінаў-вызваліцеляў ёсць і ў су- 
  седніх  з  Брылямі  вёсках Падлессе, Качурына.  Там  
  таксама   пахаваны   побач  з  вядомымі  невядомыя  
  салдаты.  Кожную  з  5  брацкіх магіл, размешчаных 
   

на  тэрыторыі  калгаса  імя Ільіча,  даглядаюць вучні 
Брылеўскай   васьмігодкі.   Тут   рабяты   праводзяць 
многія са сваіх школьных мерапрыемстваў:  мітынгі, 
сустрэчы, урокі мужнасці. Юныя следапыты перапіс- 
ваюцца  з  роднымі   некаторых   загінуўшых  салдат. 
Вось  не  так  даўно  ў  школу  прыйшло  пісьмо з заў- 
ральскага горада Кургана. Напісаў яго Іван Трафіма- 
віч  Спірыдонаў  -  сын  салдата  Трафіма Якаўлевіча 
Спірыдонава,    пахаванага    на    сельскіх    могілках  
в. Брылі.  Сын звярнуўся з просьбай да кіраўніцтва і 
піянераў школы прыслаць фотаздымак магілы свай- 
го бацькі.  Просьба задаволена.  Сын салдата змог пе- 
раканацца,  што  магіла яго бацькі дагледжана,  да яе 
не  зарастае  сцежка,  па якой ідуць пакланіцца воіну- 
вызваліцелю ўдзячныя  пакаленні брылеўцаў.  Невя- 
домыя  салдаты  сталі для іх роднымі,  бо вельмі мно- 
гія  атрымалі  ў дні вайны няўцешныя паведамленні: 
“Прапаў без вестак”. 
     Ягор Канстанцінавіч Жылінскі, Аляксандр Лаўрэ- 
навіч   і  Віктар  Аляксандравіч  Смаляровы,    Павел  
Дзмітрыевіч  Шыбакоў,  Ерамей  Клімавіч  Лісаў, Мі- 
калай   Гардзеевіч  Смалякоў,   Мітрафан  Патапавіч 
Круглікаў,  Аляксандр  Іосіфавіч  Карыткін…     У  іх 
сем’ях  і  сёння  аплакваюць невядома дзе пахаваных 
салдат.   Таму  вельмі  зразумелыя  слёзы  і  душэўны  
смутак,  з  якімі прыйшлі салдаткі і іх дзеці на жалоб- 
ны  мітынг.  З  вялікім  букетам  кветак  прыйшла на 
школьны  двор ветэран працы Зоя Цітаўна Смаляро- 
ва  з  унучкамі  Оляй  і  Наташай.    Паставіла  збан  з 
кветкамі да труны,  пакланілася нізка, змахнула з ва- 
чэй слязінкі. Растлумачыла: 
     - У  мяне  таксама  брат  і  свёкар прапалі на вайне 
без вестак. Мо і іх вось так безыменнымі пахавалі не- 
дзе… 
     Не  тоячы пачуццяў, наўзрыд заплакала Вера Гар- 
дзееўна Карыткіна: 
     - Двух  братоў  забрала ў мяне вайна. Адзін загінуў 
у  Канатопе,  а што сталася з другім - не ведаю. Мужа 
таксама   не   дачакалася  з  той  праклятай  апошняй  
вайны.  Мы з ім перад самай вайной пажаніліся. Дач- 
ку нажылі. Гадаваць жа нашу дзяўчыначку давялося 

                                             Ніхто не забыты, нішто не забыта 

 адной… 
     Скупыя  на  слёзы  мужчыны.  Але ў той дзень і 
многія  з  іх  не  стрымалі  сваіх пачуццяў.  Моўчкі  
выціраў раз-пораз вочы моцнымі жылістымі рука- 
мі  Анатоль  Ягоравіч  Жылінскі.   У  яго  таксама 
свой  рахунак да вайны:  давялося перажыць стра- 
ту двух родных людзей - бацькі і брата. І калі магі- 
ла ў Беластоку,  дзе пахаваны брат, вядома,  то ма- 
гіле бацькі сын пакланіцца не можа -  не ведае, дзе 
яна.   У той жа час то там,  то тут знаходзяць людзі 
закінутыя   магілы   безымянных   салдат  Вялікай  
Айчыннай.  І  вось  знойдзена  яшчэ  адна  “закіну- 
тая” магіла. 
     Аб  тым,  што  такая  ёсць  дзесьці  на  ўскрайку 
лесу,  вяскоўцы  гаварылі  паміж  сабой  даўно.   А  
вось  паказаць  дакладнае  месца  яе  знаходжання 
ніхто  не  змог. 
     У  гэтыя  дні,  напярэдадні  святкавання 45-год- 
дзя  вызвалення  Беларусі,  брылеўцы часцей успа- 
міналі  далёкі 1944 год  -  год вызвалення.  У гэтых 
размовах  і  спрэчках нярэдка ўдзельнічаў і Ўладзі- 
мір  Пракопавіч  Арцюшенка,  які  працуе вадзіце- 
лем  у  калгасе імя Ільіча.  Паступова ў памяці яго 
вырысоўваўся  малюнак  дзяцінства:  хлапчукі бя- 
гуць да лесу,  тут абкладаюць дзёрнам пагорак-ма- 
гілу,  прыбіраюць каля яе і крок за крокам прачэс- 
ваюць  наваколле  ў  надзеі  знайсці   якую-небудзь 
зброю.  Так  нічога  і  не знайшоўшы, перасталі бе- 
гаць  у  лес.  Ну  а  потым з’явілася мноства іншых 
клопатаў  і  праблем.  Да  магілы  больш не хадзілі. 
А  яна,  пакінутая  сам-насам з прыродай,  зарасла, 
абвалілася. 
     - Калі  прыехалі  на  месца,  якое паказаў Арцю- 
шэнка, -  расказваў  калгасны інжынер па тэхніцы 
бяспекі  М.С.Чулык, які згадзіўся дапамагчы ў по- 
шуку, -  некалькі  разоў  прайшлі  побач з магілай, 
але  так  і  не  заўважылі  яе.  І  не дзіва.  Колішнія 
дрэўцы ператварыліся ў вялізныя дрэвы, непазна- 
вальна   змянілася,   парасла   хмызняком   мясцо- 
васць. 
      Май  і  чэрвень 1944 года,  звязаныя з імі баі на 
ўсё жыццё запомніліся мясцовым жыхарам. 
     - Мы ў агародзе якраз капаліся, - расказвае пен- 

 

сіянерка  Марыя  Цітаўна  Халмова, -  як  убачылі, 
што  салдаты  хаваюць  дваіх  сваіх  таварышаў на 
ўзлеску  Тарасенкава  хутара  (так  завуць у нас гэ- 
ты лес,  дзе знойдзена магіла). 
     Потым жанчыны гаварылі, што пахавалі мала- 
дзенькіх  салдат,  амаль дзяцей.  Адзін  з  іх - лейтэ- 
нанцік. 
    … На  жалобным  мітынгу выступілі старшыня 
выканкома     Брылеўскага     сельскага      Савета  
Н. В. Труханава,    дырэктар    мясцовай     школы  
М. В. Фёдараў,      супрацоўнік        райваенкамата  
В. П. Сафронаў,  лектар  РК  КПБ  Г. А. Баяранка, 
сакратар  РК  ЛКСМБ   Н.П.Несцярэнка,  ветэран 
Вялікай Айчынай вайны М.А Зайцаў. Усе яны га- 
варылі аб неўміручасці подзвігу савецкага народа 
ў  дні  Вялікай Айчыннай вайны.  
       - Не павінна стаць прахам чалавечая памяць, -
падкрэсліў  у  сваім  выступленні  М. В. Фёдараў. 
    - Добра,  што  перавезлі  астанкі  воінаў бліжэй 
да  людзей,  -  гаварыў  У. П. Арцюшэнка, -     Доўг 
свой грамадзянскі выканалі і нібы камень з душы 
ўпаў. 
     Да  брацкай  магілы ад імя ветэранаў Вялікай 
Айчыннай  вайны, жыхароў сельскага Савета бы- 
лі  ўскладзены  вянкі.  Піянеры  школы,  салдаткі 
прынеслі вялікае мноства жывых кветак 
 
                                                   Н.МІХАЙЛАВА. 
                                    Фота С.ТРАЦЭЎСКАГА. 
      

                      парку каля Брылеўскай школы прагучалі стрэлы. Сорак 
                     пяць  год  не  парушалі  яны  мірную  цішыню  гэтай вёскі, 
                       што  ў  Магілёўскім  раёне. 
                                     Аб тым, што ў лесе пахаваны двое чырвонаармейцаў, веда- 
                         лі многія. А дзе - ніхто не памятаў. І вось магілу нарэшце адшука- 
                         лі. Дакладней, знайшоў шафёр з калгаса імя Ільіча У.П.Арцюшэн- 
                         ка, які ў гады ваеннага ліхалецця быў яшчэ хлапчанём. 
                                    Шумяць дрэвы над брацкай магілай.  Да  дваццаці пяці сал- 
                         дат, што спачываюць тут, дабавілася яшчэ двое. 
                                    Урачыста  прайшло перапахаванне астанкаў воінаў у  Бры- 
                        лях. Тройчы прагучаў вайсковы салют… 
                                    45 год…  За  гэты  час  на  тэрыторыі  рэспублікі  ўзведзены 
сотні  велічных  помнікаў.  Устаноўлены  тысячы  імён  раней невядомых 
салдат Айчыннай, што навечна парадніліся з беларускай зямлёй.  
А колькі яшчэ невядомых магіл ! 

                                              М.Яцкоў. 

  1 ліпеня 
     1989 г. 

Пачуўся гук конскіх капыт.  І здалося, што замест брылеўскіх палісадаў 
развінулася  шырокая  прэрыя,  дзе Дзіма Васюрэнка ўпэўнена ўтаймоў- 
вае дзікага мустанга... 

   Не вини меня за ошибки                         
   Те, что были в прошлом моём. 
   Лучше мне подари улыбку 
   И со мною побудь вдвоём. 
 
   Если всё же я виновата, 
   То прости и о том забудь. 
   Всё, что было со мной когда-то, 
   Не вернуть уже, не вернуть. 
 
   Посмеёмся над тем, что было, 
   Погрустим о том, что смешно. 
   Я минувшего не забыла, 
   А другое уже пришло… 

    О б и д а . 
      
    Я тебя не виню 
    И обиду стерплю - 
    Видно, так уже мне суждено. 
    Но хотела бы знать - 
    Что же в будущем ждать?.. 
    Жаль, но этого мне не дано. 

    *   *   * 

    А, может, ты - моя 
                                 привычка? 
    И это вовсе не любовь, 
    А счастье, взятое  
                              в кавычки,- 
    Меня тобой волнует вновь. 
 
    В себе мне нужно 
                            разобраться, 
    А не ходить, как во хмелю. 
    А, может, нужно всё ж 
                            признаться 
    Себе, что я тебя люблю? 

Прозвішча падпісчыка 


